Nafarroako Parlamentuko Berrikuntza, Enpresa eta Enplegu Batzordeak, 2010eko otsailaren 17an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da software librearen eta estandar irekien erabilera eta garapena susta ditzan”.

Legebiltzarreko Erregelamenduko 113. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez, Nafarroako Gobernua premiatzen da software librearen eta estandar irekien erabilera eta garapena susta ditzan

1. Nafarroako Parlamentuak Nafarroako Gobernua premiatzen du Administrazio Publikoan software librearen eta estandar irekien erabilera susta dezan, Nafarroako Foru Komunitateko Administrazioan administrazio elektronikoa ezartzeari buruzko uztailaren 22ko 11/2007 Foru Legea betez.

2. Nafarroako Parlamentuak foru gobernua premiatzen du software librearen eta estandar irekien industria garatzean azpimarra jartzen duten I+G+B ekimenak susta ditzan, arreta berezia eskainiz tokiko enpresen ehunari eta horretarako foru erkidegoko unibertsitateek eta zentro teknologikoek eskaintzen dituzte aukerak aprobetxatuz.

